
Ua saunia le Mental Health and Wellbeing Strategy (le taiala faataatia) e fai ma taiala e fua i ai auala ma faiga o lagolagoina tulaga maloloina o le mafaufau ma le soifua manuia i Niu Sila mo le isi sefulu tausaga. E lavea ai ma le faaleleia o fesoasoani mo tulaga maloloina o le mafaufau ma tuinanauga ma le tuuitiitia o lamatiaga mai le tagofia o fualaau ‘ona, ma taaloga faitupe. 

E faaaoga le taiala faataatia ma alafua e iloa ai auala e faagaioia ai faiga faavae tau soifua maloloina, faafaigaluegaina o punaoa ma le faaleleia o auaunaga. 

E talosagaina e le Matagaluega Soifua Maloloina manatu mai le mamalu o le atunuu a o le i aloaia le taiala faataatia mulimuli. E faagasolo talatalaga faalauaitele ma le mamalu o le atunuu mai le aso 8 Aperila seia aulia le aso 18 Me. 
O tulaga nei e aoga i ai manatu faaalia
E patino lava le taiala faataatia mo ē o faaaogaina auaunaga ma lagolagosua mo tulaga maloloina o le mafaufau ma tuinanauga, o ē lagolagosua a latou taumafaiga, ma soo se tasi i le atunuu atoa. 

E faavae le uluai taiala faataatia i luga o manatu na maua mai talatalaga faalauaitele ua mavae atu faapea talatalaga o faagasolo pea i le taimi nei. E moomia na faamautinoa le sa‘o o manatu ma tulaga ua faamauina.

O itu nei e aoga i ai manatu faaalia:
· tulaga sili na taua i tagata
· tulaga o aoga i le taimi nei
· suiga e ono faaleleia atili ai nisi o auaunaga ma lagolagosua
· tulaga e tatau na faagaioia muamua e maua ai suiga tetele ma le aoga.

O itu nei e maua ai se taatiaga atoa o le taiala faataatia mulimuli ma le uluai fuafuaga faatino mo le tolu tausaga. E iai le faamoemoe e faalauiloa faamaumauga nei i le faaiuga o le tausaga nei.
O sui nei o fia maūa mai ai manatu:
· o ē soifua ma ola i tulaga faapenei – e aofia ai ma aiga
· aufaigaluega matātā soifua maloloina ma auaunaga lautele 
· vaega faalotoifale ma faalapotopotoga
· soo se tasi o fia malamalama i faiga e faaleleia ai tulaga maloloina o le mafaufau ma le soifua manuia, e aofia ai le tuuitiitia o lamatiaga mai le tagofia o fualaau ‘ona ma taaloga faitupe.
Auala e faaali mai ai manatu
Initaneti – faitau faamatalaga ma tuuina mai manatu i le Matagaluega Soifua Maloloina: https://consult.health.govt.nz
Faatalanoaga ma feiloaiga – auai i faatalanoaga, e aofia ai faatalanoaga patino ma nisi o vaega faalotoifale. 
Talatalaga patino – faaaoga le metotia ua saunia e faafaigofie ai talatalaga ma tuuina mai ai se tuufaatasiga o manatu. 
E mafai foi na lafo mai manatu tusia i le:  
Mental Health and Wellbeing Strategy Consultation 
PO Box 5013
Wellington 6140
E maua faamatalaga auiliili i auala eseese nei i le upegatafailagi a le Matagaluega Soifua Maloloina:
https://health.govt.nz/mhws-consultation

Imeli mai pe a lē fetaui auala ua saunia po o se faaletonu foi i le mhasp.engagement@health.govt.nz 

E aoga le faitau muamua i le uluai taiala faataatia a o le i faagasolo isi tulaga. E maua i le upegatafailagi a le Matagaluega Soifua Maloloina le taiala faataatia, ma faamatalaga i faiga e tuuina mai ai manatu.
Saogalemu ma faigofie na auai ai
Na fua talatalaga i luga o auala e mafai ai ona auai soo se tasi, tausisia ai le va fealoai, ma le saogalemu. E lē o se tulaga fou i auaunaga o faatinoa faatalatalanoaga ma ua malamalama lelei i le aoga o le faasoa o manatu e aunoa ma le afaina ai, ma e lē taumate le maaleale ma le faigata o tulaga patino faapenei. 
Ua saunia faiga eseese e faafaigofie na maua ai le taiala faataatia faapena foi na tusia i gagana eseese.
Fesili faatalanoaina
1. E tusa ai ma tulaga na e aafia ai, o ā mea o faalavelavea ai le maua e tagata po o aiga o le lagolagosua o moomia mo tulaga maloloina o le mafaufau po o le soifua manuia, e aofia ai lagolagosua mo tuinanauga, tagofia o fualaau ‘ona ma taaloga faitupe? 
E mafai na aofia ai ma isi mea e aafia ai tagata a o le i maua atu le fesoasoani o moomia, a o taumafai e saili se fesoasoani po o le taumafai ia toe foi i tulaga lelei.
2. E tusa ai ma tulaga na e aafia ai, o a faiga o faia i le taimi nei o fesoasoani e tausisia le manuia o le mafaufau mo tagata po o aiga po o le maua o le fesoasoani o moomia mo tulaga maloloina o le mafaufau ma le soifua manuia, e aofia ai lamatiaga e fesootai i taaloga faitupe ma fualaau ‘ona?
3. O a vaega tonu o le taiala faataatia e te iloa e pito sili na fetaui pe taua ia te oe? Aisea?
4. O a suiga e ono fetaui lelei ai le taiala faataatia mo tagata ma aiga? Aisea?

5. E faaaoga faatasi le taiala faataatia ma le fuafuaga o faatulaga atu ai vaega tonu e tatau na faataunuu. E tolu tausaga e faagaioia ai le uluai fuafuaga. O a laasaga pito sili na taua e tatau na faatino i le isi tolu tausaga e maua ai suiga tetele i tulaga maloloina o le mafaufau ma le soifua manuia o tagata, e aofia ai le tuuitiitia o lamatiaga e fesootai i fualaau ‘ona ma taaloga faitupe? Faamolemole faailoa mai mafuaaga.
6. Afai na o le tasi lava se vaega e fai i ai lau filifiliga e maua ai se suiga pito telē i le isi tolu tausaga, o le ā tonu lena itu?
7. E iai tulaga e talafeagai ai na taofi galuega ae faaavanoa punaoa mo faiga fou po o auala sili atu ona lelei e faatino ai se taumafaiga. O a galuega e te iloa e tatau na taofi, pe tuuitiitia foi, ae gauai i mea e tele atu suiga lelei e maua mai ai? Faamolemole faailoa mai mafuaaga.
8. O le faamoemoe i le matagaluega le faamautinoa le aoga o taumafaiga e maua ai e tagata se suiga lelei. O a tonu vaega e tatau na iloilo, fuafua po o le vaavaai lelei e iloa ai o aoga le taiala faataatia?
Atonu e fia faasoa mai i tulaga tonu o vaaia, faalogo i ai po o le aafia tonu ai e iloa ai le aoga o le taiala faataatia.
9. E iai nisi manatu, atugaluga, po o motugaafa o fia faailoa mai?

E mafai na faavae tali e tuuina mai i luga o tulaga tonu o e aafia ai, po o nisi o e lagolagoina, po o tulaga foi o e vaaia i le tou lotoifale.

E lē moomia na tali uma fesili. E aoga uma manatu.

E tapunia talatalaga i le aso 18 Me 2026. 

